Білім мен білік
Сания МУСЛИМОВА,
Алматы қаласы 

№7 даму интеллектуалдық 

қабілеті төмен балаларға 

арналған арнайы (түзету) 

мектеп-интернатының 

мұғалім-дефектологы
«Туған жер»
Сабақтың мақсаты: 
Білімділік: Оқушыларға Қазақстанымыз, туған жеріміз туралы түсінік беру. «Туған жер» мәтінін оқып, мазмұнын түсіндіру
Түзете-дамыту: Дұрыс сөйлеуге, өз ойларын еркін жеткізе білуге дағдыландыру. Сөздік қорларын молайту, ойлау, есте сақтау қабілеттерін дамыту.
Тәрбиелік: Оқушыларды Отан сүйгіштікке, адалдыққа, адамгершілікке, мемлекеттік рәміздерді қастерлеуге, туған жерін, табиғатын  қорғауға, құрметтеуге тәрбиелеу.
Көрнекілігі: интербелсенді тақта, суреттер, мақал-мәтелдер, тірек-сызба.
Әдіс-тәсілі:  сұрақ-жауап, әңгімелесу, түсіндіру, ой-қозғау.
Сөздік жұмыс: кіндік қаны тамған жер.
Сабақтың барысы:
І. Ұйымдастыру кезеңі (амандасу, түгендеу)
Психологиялық сәт


– Балалар, қазір жылдың қай мезгілі?

– Күз айларын атап жіберіңдерші?

– Бүгін аптаның қай күні?

– Бүгінгі сабағымыз ерекше болайын деп тұр, бүгінгі сабаққа деген көңіл-күйлерің қандай?
ІІ. Үй тапсырмасын тексеру
а) Тест

	Қазір жылдың қай мезгілі?
	Күз айын ата
	Күзде істелінетін жұмыстар
	«Қараша, желтоқсанмен  сол бір екі ай» өлеңінің авторы кім?

	а) қыс

ә) жаз

б) күз

в) көктем 
	а) наурыз

ә) қараша

б) мамыр

в) тамыз
	а) қар күреу

ә) жеміс жинау

б) гүл егу

в) демалу
	а) Жамбыл Жабаев

ә) Ыбырай Алтынсарин

б) Ахмет Байтұрсынов

в) Абай Құнанбаев


ә) Қане, балалар, осы күз туралы көптеген тақпақтар жаттағанбыз. Кімнің есінде бар екен?

б) Осы күз мезгіліне байланысты сендерге жұмбақ жасырайын. Кім тапқыр екен?

1. «Қызыл қырман» ойнайтын,

     Қай мезгіл деп ойлайсың?  (Күз)
2.  Көзі жасты,

     Тұра қашты.  (Бұлт)
3.  Төгілген жерге ақ моншақ,

     Ғайып болды сол шақта-ақ. (Бұршақ)
4. Түскенде алтын күз,

    Жинадық алтын тіс. (Жүгері)
· Жарайсыңдар! Балалар, біз не істедік?
ІІІ. Жаңа сабақ
– Балалар, біз бүгін «Менің Отаным - Қазақстан» деген үлкен тарауды бастаймыз.

– Қалай ойлайсыңдар? «Менің Отаным Қазақстан» дегенде біз не туралы әңгімелегелі отырмыз? (күй көңіл толқыны)

– Дұрыс айтасыңдар балалар. Біз Қазақстанымызды несімен мақтан тұтамыз?

– Туымен  -  тұғырлы,

Елтаңбасымен  - еңселі,

Әнұранымен  - айбатты!

Кең байтақ Қазақстанның  жері ғажайып, шексіз жазық дала, биік тау, құм мен ну орман, өзен көлдері, әсем қалалар. Қазақ халқы – қонақжай, көпшіл, ынтымағы жарасқан ел! Кең байтақ жерімізде 130-дан астам ұлт өкілдері мекен етеді.

Дүниежүзі халықтары қызығатын бай да қуатты. Туған жеріміз – Қазақстан!

– Балалар, біз Қазақстанымыз туралы көп нәрсе біледі екенбіз. Енді, әрқайсымыздың өз туған жеріміз бар, сол туралы біраз тоқталайық (Н.Абдуллиннің әні)
«Менің Отаным – Қазақстан» атты үлкен тарауда Әбдіжәміл Нұрпейісов аталарыңның «Туған жер» деп аталатын мәтінімен танысамыз. Туған ел! Бұл кішкентай үйіміздің табалдырығынан басталады. Туған жерсіз адамның күні жоқ. Балғын балалық шақ! Күлдір-күлдір кісінеп, айнала шапқылап жүрген құлындар, қой жайған қойшылар, өзен үстінен үйіріліп ұшқан құстар, көгілдір көлде жүзіп жүрген балықтар, маңдай терімен егін еккен диқаншылар. Осының бәрі туған еліңнің, жеріңнің керемет сипаттары! 

– Балалар, біз не істедік, не туралы білдік? 
IV. Сөздік жұмыс
– Балалар, қазір біз сендермен танысатын мәтіннің ішінен:  «Кіндік қаны тамған жер» деген сөйлем кездеседі. Соны қалай түсінесіңдер? (яғни туған жерімізді кіндік қаны тамған жер дейді)
     V. Оқулықпен жұмыс
а) Балалар, «Туған жер» мәтінін жазушы Әбдіжәміл Нұрпейісов атамыз жазған. Бұл кісі балаларға арнап көптеген әңгімелер жазған.

ә) мәтінді оқып беру

б) оқушыларға оқыту

в) мақалмен жұмыс

1. Кісі елі – күміс, өз елің – алтын.

2. Елін сүйген – ер болар.
VІ Дәптермен жұмыс
Кіндік қаны тамған жер
– Қане балалар, Туған жерімізге байланысты қандай тақпақ, мақал-мәтелдер білеміз?

1. Сүйем сені туған жер,

Әжем жөргек жуған жер.

Шапқан жауды елімнен,

Батыр бабам қуған жер. 

2. Сүйем сені, туған жер,

Байлық бақыт тұнған жер.

Миллиард пұт астықты,

Қамбаға жылда құйған жер.

     3.  Сүйем сені, туған жер,

Өнер, білім қуған жер.

Ұшу үшін ғарышқа,

Тоқтар белін буған жер.

4. Туған жердің күні де ыстық, түні де ыстық.

5. Туған жердей жер болмас,

Туған елдей ел болмас.

6. Туған жерге туың тік.

7. Отансыз адам, 

     Ормансыз бұлбұл.

Армысың, туған жер, атамекен!

Өзіңнің жоқ қой теңің!

Сағыныш сезіммен тартады екен

Кіндік қан тамған жер
– Балалар, біз не істедік?
VІІ. Қорыту
– Балалар, біз бүгін «Қазақстанымыз – Туған жеріміз» жайлы не білдік?

– Неге адамдар өз туған жерін бәрінен ыстық болады дейді?

 Осы сұрақтарға біз мына тірек сызба арқылы жауап беріп, сабағымызды қорытайық.

  SHAPE 



VІІІ.  бағалау

ІХ. Үйге тапсырма 

«Алаш ұстазы» журналы
       


Қазақстан қандай            мемлекет?  


 








